
Vestlandsrådet – forsøk på samferdselsområdet

Forsøket på samferdselsområdet i Vestlandsrådet vart avslutta 31.12.07 jfr. sak 16-07
 i Vestlandsrådet 05.12.08 og føregåande handsaming i fylkestinga (sak  74/07 i Rogaland, sak  37/07 i Sogn og Fjordane og sak 53/07 i Hordaland). Vestlandsrådet vedtok i sak 16 -07:


”Vestlandsrådet legg til grunn at Vestlandsforsøket vert avvikla som føresett31.12.2007

 

 Vestlandsrådet vil understreke betydninga av det transportpolitiske samarbeidet i landsdelen og føreset at dette vil halde fram også etter at forsøket er avvikla.”

Norsk institutt for by - og regionalforskning (NIBR) har på oppdrag frå Kommunal – og regionaldepartementet (KRD) evaluert forsøka med fylkeskommunal oppgåvediffferrensiering - medrekna forsøket på samferdselsområdet i Vestlandsrådet.. Evalueringa er gjennomført i perioden 2004 – 2007. Sluttrapporten ”Fylkeskommunal oppgavedifferensiering” NIBR - rapport 2007:16
 låg føre i oktober 2007 og vart oversendt frå KRD til fylkeskommunen i juni 2008. Det ligg også føre ein rapport frå dei innleiande undersøkingane (NIBR – rapport 2006:4)
.

Her er ei oppsummering av sluttrapporten i evalueringa om forsøket på samferdselsområdet.

Mål og innhald i forsøket

Forsøket har hatt som mål å utvikla gode samarbeidsrutinar og finna samordna løysingar på tvers av fylkesgrensene på Vestlandet. Overføringa av transportoppgåver til det regionale nivået skulle styrka fylkeskommunane i si utviklingsrolle, og det har vore eit mål å få til betre integrert planlegging av samferdsel opp mot andre sentrale regionale utviklingsoppgåver.
Vestlandsrådet har i forsøket  fått overført følgjande oppgåver:


· Ansvaret for å prioritera statlege planleggingsressursar.

· Ansvaret for å prioritera  midlar til øvrig riksvegnett innanfor kap. 1320 post 30 Riksveginvesteringar.

· Ansvaret for å prioritera midlar innanfor kap. 1320 post 33 Kompensasjon for auka arbeidsgjevaravgift.

· Midlar til øvrig riksvegnett og fylkesvegar innanfor kap. 1320 post 31 Tilskot til rassikring

Heimel for forsøket 

Forsøket på samferdselsområdet i Vestlandsrådet er heimla i §1 i vedtektene til Vestlandsrådet. I tillegg er det gjeve eigne vedtekter for forsøk med interfylkeskommunalt samarbeid på samferdselsområdet i Vestlandsrådet, vedteke av dei tre fylkestinga og godkjent av Kommunal- og regionaldepartementet 19.12.2003, med heimel i lov 26. juni 1992 nr. 87 om forsøk i offentleg forvaltning § 5, jf. kgl. res av 11. desember 1992 nr. 1050.
Problemstillingar og metodar i evalueringa av forsøket

Dei mest sentrale problemstillingane  i rapporten er (i kort form):


1. Korleis har deltakarane i Vestlandsrådet teke hand om oppgåvene og myndeområda som er blitt tildelt gjennom forsøka?


2. Kan det påvisast eller sannsynleggjerast at forsøket i Vestlandsrådet har ført til reelle endringar i prioriteringane innanfor dei områda forsøket rettar seg mot?


3. Har forsøket gjort Vestlandsrådet betre i stand til å utøva rolla si som regional utviklingsaktør?  

Evalueringa er basert på dokumentanalyse og intervju ( jf. punkt 1.2 s. 26 i rapporten)

Konklusjonar i rapporten

1. Korleis har deltakarane i Vestlandsrådet teke hand om oppgåvene og myndeområda som er blitt tildelt gjennom forsøka?

I retningslinjene for NTP vert regionvegsjefane pålagde å leggja avgjerande vekt på fylkeskommunane sine prioriteringar i utarbeidinga av innstillinga til Handlingsprogrammet til NTP, men i forsøket vart Vestlandsrådet gjeve avgjerande mynde når det gjeld prioriteringane i innstillinga. NIBR skriv at undersøkinga indikerer at denne distinksjonen berre har hatt noko å seia i eit konkret tilfelle, og evalueringa har dermed fokusert på spørsmålet om beslutningane har fått ein styrka regional (fylkesoverskridande) profil som følgje av at det er eit regionråd som styrer.  


2. Kan det påvisast eller sannsynleggjerast at forsøket i Vestlandsrådet har ført til reelle endringar i prioriteringane innanfor dei områda forsøket rettar seg mot?
NIBR konkluderer med at regionale (fylkesoverskridande) premissar ikkje har hatt betydning for investeringsbeslutningane i forsøket:

”I de fleste tilfellene tillegges ikke de vegstrekningene som faktisk er prioritert noen nevneverdig regional betydning. I de to tilfellene hvor de tillegges en regional betydning, sies det at denne har ”kommet med på kjøpet”.  


(Merknad :Med ”regional betydning” er det i rapporten meint betydning innanfor forsøksområdet).


3. Har forsøket gjort Vestlandsrådet betre i stand til å utøva rolla si som regional utviklingsaktør?  

NIBR skriv at det er vanskeleg å sjå at forsøket har gjort deltakarane betre i stand til å utøva denne rolla – i alle fall i direkte forstand. Sidan innslaget av fylkesoverskridande beslutningar har vore svakt eller fråverande er det ikkje grunnlag for å trekkja slike konklusjonar. 

I samandraget (s. 9) konkluderer NIBR:


”NIBRs konklusjon er dermed at forsøket med fylkeskommunal oppgavedifferensiering i Vestlandsrådet ikke har hatt påviselige effekter. Investeringsbeslutningene hadde etter all sannsynlighet vært de samme uten forsøket. Dermed kan det heller ikke etterspores

virkninger av forsøket med relevans for evalueringens øvrige problemstillinger. Forsøket har ikke hatt betydning for deltagernes rolle som regional utviklingsaktør, det har ikke hatt virkninger for regionene som omfattes av forsøkene, eller konsekvenser for statlig styring. Når det gjelder konsekvenser for organet som har avgitt oppgaver, har disse begrenset seg til mindre administrative ubeleiligheter for Statens vegvesen, Region vest”
NIBR peikar på at store delar av dette vegnettet har låg standard. Det har vore monaleg etterslep på investeringsrammene, og at dette har gjort det politisk vanskeleg å sjå ut over sine eigne mest prekære behov. 

